
kategorijama kako bude utvrđeno Zakonom o budžetu institucija 
BiH i međunarodnih obaveza BiH i biće raspoloživa u skladu sa 
dinamikom priliva. 

Član 48. 
(Trošenje sredstava) 

Sredstva iz prethodnog člana koristiće se za finansiranje 
sljedećih troškova: 

a) 50% za ugovorene i druge posebne usluge, 
b) 30% za putne troškove, 
c) 10% za usluge prijevoza i goriva, 
d) 10% za tekuće održavanje, energiju, telefonske, 

komunalne i druge usluge. 

DIO X – UPLATA NAKNADA 

Član 49. 
(Uplata naknada) 

(1) Naknade utvrđene ovom odlukom u KM uplaćuju se na 
račun Direkcije za civilno zrakoplovstvo Bosne i 
Hercegovine, kod UniCredit Banke d.d. Mostar, broj 
3389002208326551, a uplate iz inostranstva uplaćuju se na 
račun Centralne banke BiH, po instrukcijama na 
ispostavljenim računima. 

(2) Naknade utvrđene ovom odlukom podnositelj zahtjeva 
uplaćuje prilikom podnošenja zahtjeva, na račun iz stava (1) 
ovog člana, sa obaveznim pozivanjem na član Odluke na 
koji se naknada odnosi. 

(3) Podnositelj zahtjeva je dužan dokaz o uplati naknade iz 
stava (1) ovog člana priložiti uz zahtjev. 

(4) Na osnovu Zakona o administrativnim taksama ("Službeni 
glasnik BiH", broj 16/02, 19/02, 43/04, 8/06, 76/06, 76/07, 
84/13 i 19/14), Tarifa administrativnih taksi i Naredbe o 
izmjenama i dopunama Naredbi o uplatnim računima za 
administrativne takse, nezavisno od naknada utvrđenih 
ovom odlukom, BHDCA naplaćuje administrativne takse 
na sve spise i radnje u upravnim stvarima iz nadležnosti 
BHDCA, kao i druge predmete i radnje predviđene 
Taksenom tarifom. 

(5) U saradnji sa šefovima odsjeka i MFT BiH, kontrolu 
naplate pratiće Odjeljenje za finansije i računovodstvo 
BHDCA, a za pogrešno ili više uplaćena sredstva, na 
osnovu zahtjeva uplatitelja i izdatog rješenja od strane 
BHDCA, Odjeljenje za finansije i računovodstvo će izvršiti 
povrat sredstava. 

DIO XI – ZAVRŠNE ODREDBE 

Član 50. 
(Završne odredbe) 

(1) Ova odluka stupa na snagu osmoga dana od dana 
objavljivanja u "Službenom glasniku BiH". 

(2) Stupanjem na snagu ove odluke prestaje da važi Odluka o 
naknadama za finansiranje rada BHDCA po osnovu člana 
13. stav (1) tačka e) Zakona o zrakoplovstvu Bosne i 
Hercegovine ("Službeni glasnik BiH", broj 02/12), Odluka 
o izmjeni Odluke o naknadama za finansiranje rada 
BHDCA po osnovu člana 13. stav (1) tačka e) Zakona o 
zrakoplovstvu Bosne i Hercegovine ("Službeni glasnik 
BiH", broj 08/12) i Ispravka Odluke o naknadama za 
finansiranje rada BHDCA po osnovu člana 13. stav (1) 
tačka e) Zakona o zrakoplovstvu Bosne i Hercegovine 
("Službeni glasnik BiH", broj 09/12). 

VISOKO SUDBENO I TUŽITELJSKO VIJEĆE 
BOSNE I HERCEGOVINE 

Na osnovu članka 17. točka 23. Zakona o Visokom 

sudbenom i tužiteljskom vijeću Bosne i Hercegovine ("Službeni 
glasnik BiH", br. 25/04, 93/05, 48/07, 15/08), Visoko sudbeno i 
tužiteljsko vijeće Bosne i Hercegovine, na sjednici održanoj 17. i 
18.06.2015. godine, utvrdilo je 

DOPUNE ANEKSA 
PRAVILNIKA O VREMENSKIM OKVIRIMA ZA 

POSTUPANJE PO PREDMETIMA U SUDOVIMA I 
TUŽITELJSTVIMA U BOSNI I HERCEGOVINI 

I. 
U Aneksu Pravilnika o vremenskim okvirima za postupanje 

po predmetima u sudovima i tužiteljstvima u Bosni i Hercegovini 
("Službeni glasnik BiH", broj 5/13, 104/13, 61/14 i 10/15), u 
dijelu "VII. Vanparnični postupak" u sekciji "Postupci uređenja 
imovinskih odnosa - postupak raspravljanja zaostavštine" dodaje 
se slijedeća napomena: 

"Napomena II: Optimalni rokovi se neće utvrđivati za 
predmete raspravljanja zaostavštine u općinskim sudovima u 
Federaciji BiH." 

II. 
U Aneksu Pravilnika o vremenskim okvirima za postupanje 

po predmetima u sudovima i tužiteljstvima u Bosni i 
Hercegovini, u dijelu "III. Predmeti ovršnog postupka" u naslovu 
se dodaje fusnota koja glasi: 

"Pored kriterija iz članka 8. Pravilnika o vremenskim 
okvirima za postupanje po predmetima u sudovima i 
tužiteljstvima u BiH, predvidivi rokovi za ovršne predmete iz 
Aneksa Pravilnika utvrđivat će se i u ovisnosti od inicijalnog akta 
kojim je pokrenut postupak." 

III. 
Dopune Aneksa Pravilnika o vremenskim okvirima za 

postupanje po predmetima u sudovima i tužiteljstvima u Bosni i 
Hercegovini stupaju na snagu osmog dana od dana objavljivanja 
u "Službenom glasniku BiH". 

На основу члана 17. тачка 23. Закона о Високом 

судском и тужилачком савјету Босне и Херцеговине 
("Службени гласник БиХ", бр. 25/04, 93/05, 48/07, 15/08), 
Високи судски и тужилачки савјет Босне и Херцеговине, на 
сједници одржаној 17. и 18.06.2015. године, утврдио је 

ДОПУНЕ АНЕКСА 
ПРАВИЛНИКА О ВРЕМЕНСКИМ ОКВИРИМА ЗА 
ПОСТУПАЊЕ ПО ПРЕДМЕТИМА У СУДОВИМА И 
ТУЖИЛАШТВИМА У БОСНИ И ХЕРЦЕГОВИНИ 

I 
У Анексу Правилника о временским оквирима за 

поступање по предметима у судовима и тужилаштвима у 
Босни и Херцеговини ("Службени гласник БиХ", број 5/13, 
104/13, 61/14 и 10/15), у дијелу "VII. Ванпарнични поступа" 
у секцији "Поступци уређења имовинских односа - 
поступак расправљања заоставштине", испод табеле додаје 
се слиједећа напомена: 

